
ha tinan rihun ida nia rohan, Kristu fila fali mai rai. Ema hetan sosa

fali sira-nia lubun boot akompana Nia, no anju sira-nia lubun la'o
hamutuk ho Nia. Bainhira Nia tun mai ho majestade ne'ebé halo ta'uk
tebes, Nia haruka ema aat sira ne'ebé mate ona atu moris fali hodi
simu sira-nia destinu. Sira sai mai, lubun boot ida, barak hanesan rai-
henek iha tasi-ibun, la bele sura. Diferente tebes ho sira ne'ebé moris
fali iha moris-hi'as dahuluk! Ema loos sira hatais ho joven-tempu no

bonita ne'ebé la mate. Ema aat sira lori moras no mate nia marka sira.

Matan hotu iha lubun boot ne'e hateke atu haree Maromak nia
Oan nia gloria. Ho lian ida de'it, ema aat sira-nia lubun hakilar:
“Bensaun ba Nia ne'ebé mai iha Na'i nia naran!” La'6s domin ba Jesus
mak book sira atu ko'alia liafuan ne'e. Lia loos nia forsa mak obriga
liafuan sira sai husi ibun ne'ebé lakohi. Hanesan ema aat sira tama ba
sira-nia rate, nune'e sira sai mai ho odi hanesan hasoru Kristu no ho
revolta nia espiritu hanesan. Sira sei la hetan tempu provasaun foun
ida atu hadi'a sira-nia moris uluk nia falta sira. Buat ida la sei hetan
liuhusi ida ne'e. Moris tomak iha transgresaun la halo sira-nia fuan sai
mamar. Se sira hetan tempu provasaun daruak, sira sei uza ida ne'e
hanesan sira uza dahuluk: atu halai husi Maromak nia ezijénsia sira
no atu book revolta hasoru Nia.

Kristu tun ba Foho Oliveira, fatin ne'ebé, hafoin Ninia moris-hi'as,
Nia sa'e ba lalehan, no fatin ne'ebé anju sira dehan fali promesa katak

Nia sei fila mai. Profeta dehan: “Na'i ha'u-nia Maromak sei mai, no
santu hotu hamutuk ho O “No iha loron ne'eb4 Ninia ain sei hamri'ik
iha Foho Oliveira, ne'ebé iha Jerusalém nia oin iha sorin lorosa'e, no
Foho Oliveira sei fahe ba rua iha nia klaran, . . . no sei iha rai-tetuk
boot tebes ida” “No Na'i sei sai liurai ba rai tomak: iha loron ne'eba sei
iha Na'i ida de'it, no Ninia naran ida de'it” Zakarias 14:5, 4, 9. Bainhira
Jerusalém Foun, ho ninia nabilan ne'ebé halo matan nakukun, tun mai
husi lalehan, nia tuur iha fatin ne'ebé hetan hamoos no prepara ona
atu simu nia, no Kristu, hamutuk ho Ninia povu no anju sira, tama ba
Sidade Santu.

Agora Satanas prepara an ba funu boot ikus ida atu ukun. Durante
nia lakon ninia kbiit no hetan ko'a husi ninia servisu lohi nian, buat
aat nia prinsipe moris ho terus no laran-tun; maibé bainhira ema aat
sira ne'ebé mate ona moris fali, no nia haree ema lubun boot tebes
iha ninia sorin, ninia esperansa moris fali, no nia deside atu la husik
konflitu boot. Nia sei halibur ema lakon sira-nia tropa hotu iha ninia
bandeira okos, no liuhusi sira nia sei koko atu halo ninia planu sira.
Ema aat sira mak Satanas nia prizioneiru. Bainhira sira rejeita Kristu,
sira simu ona revolta nia xefe nia ukun. Sira prontu atu simu ninia
hanoin sira no halo tuir ninia haruka. Maibé, hanesan ninia matenek-
aat uluk, nia la rekofiese katak nia mak Satanas. Nia dehan katak nia
mak prinsipe ne'ebé mak mundu nia na'in loos, no katak ema na'ok
ona ninia rikusoin husi nia la tuir lei. Nia hatudu an ba ninia ema sira
ne'ebé hetan lohi hanesan redentér ida, hodi f6 serteza ba sira katak
ninia kbiit mak lori sira sai husi sira-nia rate, no katak nia besik ona
atu salva sira husi ukun aat liu no krué liu. Bainhira Kristu nia
prezensa la iha tan, Satands halo milagre sira atu suporta ninia
liafuan. Nia halo ema fraku sai forte no f6 ninia espiritu no forsa rasik
ba sira hotu. Nia propoin atu lidera sira hasoru santu sira-nia kampu
no atu kaer Maromak nia Sidade. Ho haksolok diabu nian nia hatudu
ema millaun barak tebes ne'ebé moris fali husi mate, no deklara

katak, hanesan sira-nia xefe, nia bele duni hatun sidade ne'e no simu
fali ninia kadunan no ninia reinu.

Tha Iubun boot ne'e iha ema barak husi rasa ne'ebé moris kleur,
ne'ebé moris molok DilGiviu; ema ne'ebé aas no iha hanoin boot tebes,
ne'ebé hakruk ba anju monu sira-nia ukun, no uza sira-nia matenek
no konesimentu hotu atu foti sira-nia an rasik; ema ne'ebé sira-nia
arte nia servisu furak sira halo mundu adora sira-nia matenek boot,
maibé sira-nia krueldade no sira-nia invensaun aat sira, ne'ebé hafoer
rai no estraga Maromak nia imajen, halo Nia hamoos sira husi Ninia
kriasaun nia oin. Tha ne'eba iha liurai no jeneral sira ne'ebé manan
nasaun sira, ema brani sira ne'ebé nunka lakon funu ida, funu-na'in
foti-an no ambisiozu sira ne'ebé sira-nia mai halo reinu sira
nakdedar. Tha mate laran sira ne'e la muda buat ida. Bainhira sira sa'e
husi rate, sira kontinua sira-nia hanoin nia dalan iha fatin ne'ebé nia
para. Hakarak hanesan atu manan ne'ebé ukun sira bainhira sira
monu, kontinua book sira.

Satanas ko'alia ho ninia anju sira, no depois ho liurai sira, manan-
na'in sira no ema kbiit-na'in sira ne'e. Sira hateke ba forsa no ema
barak iha sira-nia sorin, no deklara katak tropa iha sidade laran ki'ik
liu kompara ho sira-nian, no katak sira bele manan. Sira halo sira-nia
planu atu kaer Jerusalém Foun nia riku-soin no gloria. Hotu-hotu
kedas hahu prepara an ba funu. Artezaun matenek sira halo funu nia
kilat sira. Tropa nia xefe sira, ne'ebé ema kofiese tanba sira-nia

susesu, fahe funu-na'in sira-nia lubun ba grupu no divizaun sira.

Ikus mai, ema f6 orden atu la'o ba oin, no lubun boot ne'ebé la bele
sura la'o—tropa ida ne'ebé rai nia manan-na'in sira nunka bolu, ne'ebé
tempu hotu nia forsa hamutuk, haht kedas husi bainhira funu haha
iha rai, nunka bele hanesan. Satanas, funu-na'in kbiit boot liu, la'o iha
oin, no ninia anju sira tau hamutuk sira-nia forsa ba funu ikus ne'e.
Liurai no funu-na'in sira la'o tuir nia, no ema barak tuir iha grupu

boot sira, ida-idak iha ninia xefe ne'ebé hetan nomeasaun nia okos.
Ho orden tropa nian ne'ebé loos tebes, lifa sira ne'ebé metin la'o ba
oin livhusi rai nia leten ne'ebé naklekar no la hanesan, ba Maromak
nia Sidade. Tuir Jesus nia orden, Jerusalém Foun nia odamatan sira

taka, no Satanas nia tropa sira haleu sidade no prepara an atu ataka.

Agora Kristu mosu fali iha Ninia inimigu sira-nia matan. Aas tebes
iha sidade leten, iha osan-mean ne'ebé nabilan nia alisérse leten, iha
kadunan ida, aas no hasa'e. Maromak nia Oan tuur iha kadunan ne'e,
no Ninia reinu nia ema sira haleu Nia. Lian ida la bele deskreve, no
kaneta ida la bele hakerek Kristu nia kbiit no majestade. Aman
Rohan-Laek nia gloria hamahon Ninia Oan. Ninia prezensa nia
nabilan nakonu Maromak nia Sidade, no suli sai liu odamatan sira, no
halo rai tomak nakonu ho ninia naroman.

Besik liu kadunan mak sira ne'ebé uluk ho laran-manas servisu ba
Satanas nia kauza, maibé ne'ebé, hanesan ai-kesak ne'ebé hasai husi
ahi, tuir sira-nia Salvador ho devosaun klean no makaas. Tuir mai
mak sira ne'ebé forma karakter kristaun perfeitu iha bosok no la fiar
nia klaran, sira ne'ebé f6 onra ba Maromak nia lei bainhira mundu
kristaun deklara katak lei ne'e la iha valér, no ema millaun barak, husi
tempu hotu, ne'ebé hetan oho tanba sira-nia fiar. No iha sira-nia
kotuk mak “ema lubun boot ida, ne'ebé ema ida la bele sura, husi
nasaun hotu, no suku, no povu, no lian sira, . . . iha kadunan nia oin,
no iha Bibi-Oan nia oin, hatais ropa mutin naruk, no kaer ai-palma
iha sira-nia liman” Apokalipse 7:9. Sira-nia funu hotu ona, sira-nia
manan hetan ona. Sira halai ona sira-nia halai-lomba no to'o ona
premiu. Ai-palma nia tahan iha sira-nia liman mak sira-nia manan nia
sinal, no ropa mutin naruk mak sinal ba Kristu nia justisa ne'ebé la iha
mantxa, ne'ebé agora sai sira-nian.

Ema hetan sosa fali sira foti hahi nia knanuk ida ne'ebé tarutu no
tarutu fali liuhusi lalehan nia abébada: “Salvasaun ba ita-nia Maromak

ne'ebé tuur iha kadunan leten, no ba Bibi-Oan.” Versikulu 10. No anju
no serafim tau hamutuk sira-nia lian iha adorasaun. Bainhira ema
hetan sosa fali sira haree ona Satanas nia kbiit no laran-aat, sira
haree ona, la hanesan uluk, katak kbiit ida la bele halo sira manan, se
la'6s Kristu nia kbiit. Tha lubun nabilan ne'e tomak la iha ida ne'ebé f6
salvasaun nia onra ba sira-nia an rasik, hanesan sira manan ho sira-
nia kbiit no di'ak rasik. La iha liafuan ida kona-ba saida mak sira halo
ka terus ba; maibé knanuk hotu nia isin, hahi hotu nia nota prinsipal,
mak: Salvasaun ba ita-nia Maromak no ba Bibi-Oan.

Tha rai no lalehan nia hela-na'in sira ne'ebé halibur hamutuk nia
oin, Maromak nia Oan nia koroasaun ikus akontese. No agora, ho
majestade no kbiit aas liu hotu, Liurai ba liurai sira f6 sentensa ba sira
ne'ebé revolta hasoru Ninia ukun, no halo justisa ba sira ne'ebé viola
Ninia lei no hanehan Ninia povu. Maromak nia profeta dehan: “Ha'u
haree kadunan mutin boot ida, no Ida ne'ebé tuur iha nia leten,
ne'ebé rai no lalehan halai husi Ninia oin; no la hetan fatin ida ba sira.
No ha'u haree ema mate sira, ki'ik no boot, hamri'ik iha Maromak nia
oin; no livru sira loke ona: no livru seluk ida loke, ne'ebé mak moris
nia livru: no ema mate sira hetan julgamentu tuir buat sira ne'ebé
hakerek iha livru sira, tuir sira-nia hahalok” Apokalipse 20:11, 12.

Kedas bainhira rejistu nia livru sira loke, no Jesus nia matan hateke
ba ema aat sira, sira hatene sala hotu ne'ebé sira halo tiha ona. Sira
haree loloos fatin ne'ebé sira-nia ain sai husi moos no santidade nia
dalan, loloos to'o ne'ebé mak foti-an no revolta lori sira iha Maromak
nia lei nia violasaun. Tentasaun furak sira ne'ebé sira book liuhusi
moris iha sala, bensaun sira ne'ebé sira estraga, Maromak nia
mensajeiru sira ne'ebé sira despreza, avizu sira ne'ebé sira rejeita,
laran-luak nia onda sira ne'ebé fuan ne'ebé teimozu no la arrepende

soe fila hikas—hotu-hotu mosu hanesan hakerek ho ahi nia letra sira.

Tha kadunan nia leten kris mosu; no hanesan haree panorama ida,
Adao nia tentasaun no monu nia akontesimentu sira mosu, no planu
boot redensaun nian nia pasu sira ida-ida tuir malu. Salvadoér nia
moris ki'ik; Ninia moris iha nia joven-tempu ho simplisidade no halo
tuir; Ninia batizmu iha Jordaun; jejun no tentasaun iha rai-fuik; Ninia
ministériu iha pabliku, ne'ebé loke ba ema lalehan nia bensaun folin-
boot liu; loron sira ne'ebé nakonu ho domin no laran-luak nia
hahalok, kalan sira orasaun no hadersan nian iha foho sira-nia mesak
laran; laran-moras, odi no laran-aat nia planu sira ne'ebé selu Ninia
di'ak; terus aat no misteriozu iha Getsemani, iha mundu tomak nia
sala sira-nia todan ne'ebé hanehan nia okos; ema faan Nia ba ema-
oho-na'in sira-nia lubun nia liman; kalan ta'uk nian ne'eba nia
akontesimentu aat sira—prizioneiru ne'ebé la hasoru, ne'ebé Ninia
dixipulu sira ne'ebé Nia hadomi liu husik mesak, no ema dada ho aat
liuhusi Jerusalém nia dalan sira; Maromak nia Oan ne'ebé ema hatudu
ho haksolok iha Anas nia oin, ne'ebé ema lori ba julgamentu iha amu-
lulik boot nia palasiu, iha Pilatos nia sala julgamentu nian, iha
Herodes ne'ebé ta'uk-teen no krué nia oin, ne'ebé ema hamoe,
insulta, tortura no kondena atu mate—hotu-hotu hatudu ho moos
tebes.

No agora iha lubun ne'ebé nakdedar nia oin, akontesimentu ikus
sira mosu—Terus-na'in ne'ebé pasiénsia la'o iha dalan ba Kalvariuy;
lalehan nia Prinsipe tara iha kras; amu-lulik foti-an sira no ema-
lubun ne'ebé hamnasa hamoe Ninia terus bainhira Nia besik mate;
nakukun ne'ebé 1a'0s husi natureza; rai ne'ebé nakdoko, fatuk sira
ne'ebé fahe, rate sira ne'ebé loke, ne'ebé hatudu momentu ne'ebé
mundu nia Redentér f6 Ninia moris.

Akontesimentu aat ne'e mosu loloos hanesan nia akontese.
Satanas, ninia anju sira no ninia ema sira la iha kbiit atu fila husi sira-
nia servisu rasik nia imajen. Ema ida-idak ne'ebé hola parte hanoin
fali parte ne'ebé nia halo. Herodes, ne'ebé oho Belém nia labarik

inosente sira atu nia bele halakon Israel nia Liurai; Herodias ne'ebé
aat, ne'ebé Joao Batista nia raan tuur iha ninia klamar kulpadu nia
leten; Pilatos ne'ebé fraku no tuir de'it tempu nia anin; soldadu sira
ne'ebé hamoe; amu-lulik sira no ukun-na'in sira no ema-lubun ne'ebé
lakon hanoin ne'ebé hakilar: “Ninia raan monu ba ami, no ba ami-nia
oan sira!”—hotu-hotu haree sira-nia kulpa nia boot. Sira buka mamuk
atu subar an husi Ninia oin nia majestade divina, ne'ebé nabilan liu
loro-matan nia gloria, enkuantu ema hetan sosa fali sira soe sira-nia
korona iha Salvadoér nia ain, hodi hakilar: “Nia mate ba ha'u!”

ITha ema hetan sosa fali sira-nia lubun nia leet mak Kristu nia
apostolu sira, Paulo ne'ebé brani tebes, Pedro ne'ebé laran-manas,
Joao ne'ebé hetan domin no hadomi, no sira-nia maun-alin ho fuan
loos sira, no hamutuk ho sira martir sira-nia lubun boot; enkuantu
iha li'ur, iha didin sira-nia li'ur, hamutuk ho buat foer no nojentu
hotu, mak sira ne'ebé persegi, kastigu iha prizaun no oho sira. Iha
ne'eba iha Nero, monstru krueldade no hahalok aat nian ne'e, ne'ebé
haree sira ne'ebé uluk nia tortura nia haksolok no foti-aas, no iha
sira-nia terus aat liu nia hetan haksolok sataniku. Ninia inan iha
ne'eba atu haree ninia servisu rasik nia rezultadu; atu haree oinsa
karakter aat nia marka ne'ebé nia hatuun ba ninia oan, hakarak aat
sira ne'ebé nia book no hamoris liuhusi ninia influénsia no ezemplu,
f6 ona fuan iha krime sira ne'ebé halo mundu nakdedar.

Tha ne'eba iha amu-lulik no preladu papista sira, ne'ebé dehan
katak sira mak Kristu nia embaixado6r, maibé uza fatin tortura nian,
prizaun okos-rai no ai-riin ahi nian atu ukun Ninia povu nia
konxiénsia. [ha ne'eba iha Papa foti-an sira ne'ebé foti sira-nia an aas
liu Maromak no brani atu muda Ida ne'ebé Aas Liu nia lei. Igreja nia
aman sira ne'ebé finje de'it ne'e iha kontas ida atu f6 ba Maromak,
ne'ebé sira hakarak tebes atu hetan livre husi. Tarde liu ona mak sira
haree katak Ida ne'ebé Hatene Buat Hotu hakarak-maka'as kona-ba
Ninia lei, no katak Nia sei la husik ema kulpadu ida livre. Agora sira

697



aprende katak Kristu tau Ninia an hanesan ida ho Ninia povu ne'ebé
terus; no sira sente Ninia liafuan rasik nia forsa: “Hanesan imi halo
ida ne'e ba Ha'u-nia maun-alin ki'ik liu ida husi sira ne'e, imi halo ba
Ha'u” Mateus 25:40.

Mundu aat tomak hamri'ik iha Maromak nia tribunal nia oin ho
duun traisaun boot hasoru lalehan nia ukun. Sira la iha ema ida atu
defende sira-nia kazu; sira la iha deskulpa; no sentensa mate rohan-
laek nian hetan f6 sai hasoru sira.

Agora sai moos ba ema hotu katak sala nia kolen la'os
independénsia nobre no moris rohan-laek, maibé atan nia moris,
estragu no mate. Ema aat sira haree saida mak sira lakon tiha tanba
sira-nia moris iha revolta. Gléria nia todan rohan-laek no boot liu
tebes, sira despreza bainhira oferese ba sira; maibé agora sira
hakarak tebes ida ne'e! Klamar lakon hakilar: “Buat hotu ne'e ha'u bele
hetan; maibé ha'u hili atu tau buat sira ne'e dook husi ha'u. Ai, hanoin
bulak ida ne'ebé estranyu tebes! Ha'u troka ona dame, haksolok no
onra ho terus, moe no laran-lakon.” Hotu-hotu haree katak sira hetan
hasai husi lalehan ho justisa. Liuhusi sira-nia moris sira deklara ona:
“Ami lakohi Mane ida ne'e [Jesus] atu ukun ami.”

Hanesan ema ne'ebé hakfodak to'o la bele book, ema aat sira
hateke ona ba Maromak nia Oan nia koroasaun. Sira haree iha Ninia
liman lei divina nia fatuk-tabua sira, ukun-fuan sira ne'ebé sira
despreza no viola. Sira haree hakfodak, haksolok boot no adorasaun
ne'ebé sai husi ema salvu sira; no bainhira knanuk nia onda liu ema
lubun iha sidade nia li'ur, hotu-hotu ho lian ida hakilar: “O-nia servisu
sira boot no hakfodak, Na'i Maromak Kbiit-na'in Liu; O-nia dalan sira
loos no lia loos, O Santu sira-nia Liurai” (Apokalipse 15:3); no, hodi
monu hakruk to'o rai, sira adora moris nia Prinsipe.

Satanas hanesan sai paralizadu bainhira nia haree Kristu nia gloria
no majestade. Nia ne'ebé uluk kerubim ida ne'ebé hamahon, hanoin
fali husi ne'ebé mak nia monu. Serafim nabilan ida, “dadeer nia oan;"

oinsa mak nia muda, oinsa mak nia tun to'o ki'ik tebes! Husi konsellu
ne'ebé uluk nia hetan onra, nia hetan hasai ba nafatin. Agora nia
haree ida seluk hamri'ik besik Aman, hamahon Ninia gloria. Nia haree
ona korona ne'ebé anju ida ne'ebé aas no ho prezensa majestade tau
iha Kristu nia ulun, no nia hatene katak anju ida ne'e nia pozisaun aas
bele sai ninian.

Ninia memoria hanoin fali ninia inosénsia no moos nia uma, dame
no laran-kontente ne'ebé uluk sai ninian to'o nia husik an atu halerik
hasoru Maromak, no laran-moras ba Kristu. Ninia duun sira, ninia
revolta, ninia lohi sira atu manan anju sira-nia simpatia no apoiu,
ninia teimozu atu la halo esforsu ida atu hadi'a fali nia an bainhira
Maromak hakarak f6 perdua ba nia—hotu-hotu mosu ho moos tebes
iha ninia oin. Nia haree fali ninia servisu iha ema sira-nia leet no ninia
rezultadu sira—ema nia odi ba ninia maluk, moris nia destruisaun aat
tebes, reinu sira-nia sa'e no monu, kadunan sira-nia hatun, funu-
laran, konflitu no revolusaun sira ne'ebé tuir malu kleur tebes. Nia
hanoin fali ninia esforsu sira ne'ebé la para atu hasoru Kristu nia
servisu, no atu hatun ema ki'ik liu no ki'ik liu tan. Nia haree katak
ninia planu infernu nian sira la iha kbiit atu halakon sira ne'ebé tau
ona sira-nia fiar iha Jesus. Bainhira Satanas hateke ba ninia reinu,
ninia servisu todan nia fuan, nia haree de'it falla no estragu. Nia halo
ona ema barak fiar katak Maromak nia Sidade sei sai buat fasil ida atu
kaer; maibé nia hatene katak ne'e bosok. Dala barak, iha konflitu boot
nia la'o, nia lakon ona no hetan obriga atu hakruk. Nia hatene di'ak liu
Ida Rohan-Laek nia kbiit no majestade.

Revoltozu boot ne'e nia objetivu nafatin mak atu halo ninia an loos
no atu hatudu katak ukun divinu mak responsavel ba revolta. Ba
objetivu ida ne'e nia uza ona ninia hanoin boot tebes nia kbiit hotu.
Nia servisu ho hakarak no ho planu, no ho susesu hakfodak, hodi lori
ema lubun boot tebes atu simu ninia versaun kona-ba konflitu boot
ne'ebé la'o kleur tebes ona. Durante tinan rihun barak, konspirasaun

nia xefe ida ne'e f6 bosok hanesan lia loos. Maibé agora tempu to'o
ona atu revolta hetan lakon ikus, no Satanas nia istéria no karakter
hetan hatudu sai. Tha ninia esforsu boot ikus atu hatun Kristu husi
Ninia kadunan, halakon Ninia povu no kaer Maromak nia Sidade, lohi-
na'in boot ne'e hetan loke sai tomak. Sira ne'ebé hamutuk ho nia
haree ninia kauza nia falla tomak. Kristu nia ema tuir sira no anju lial
sira haree ninia planu aat sira hasoru Maromak nia ukun nia boot
tomak. Nia sai buat ida ne'ebé universu tomak odi.

Satanas haree katak ninia revolta ne'ebé nia halo ho hakarak rasik
halo nia la di'ak ba lalehan. Nia hanorin ona ninia kbiit sira atu funu
hasoru Maromak; lalehan nia moos, dame no armonia sei sai ba nia
tortura aat liu hotu. Ninia duun sira hasoru Maromak nia laran-luak
no justisa agora nonok ona. Moe ne'ebé nia koko atu soe ba Jeova,
tuur tomak iha ninia an rasik nia leten. No agora Satanas hakruk no
rekoniese katak ninia sentensa loos.

“Sé mak sei la ta'uk O, O Na'i, no la f6 gléria ba O-nia naran? tanba
O mesak mak santu: tanba nasaun hotu sei mai no adora iha O-nia
oin; tanba O-nia julgamentu sira hatudu sai ona” Versikulu 4.
Pergunta hotu kona-ba lia loos no sala iha konflitu ne'ebé la'o kleur
tebes ona, agora sai moos ona. Revolta nia rezultadu sira, husik ukun-
fuan divinu sira nia fuan sira, loke ona ba kriatura matenek hotu nia
matan. Satands nia ukun nia rezultadu, kompara ho Maromak nia
ukun, hatudu ona ba universu tomak. Satanas nia servisu rasik
kondena nia. Maromak nia matenek, Ninia justisa no Ninia di'ak
hamri‘ik ho loos tomak. Ema haree katak Ninia hahalok hotu iha
konflitu boot, Nia halo tuir ema Ninian nia di'ak rohan-laek no
mundu hotu ne'ebé Nia kria nia di'ak. “O-nia servisu hotu sei hahi O,
O Na'i; no O-nia santu sira sei f6 bensaun ba O Salmu 145:10. Sala nia
istoéria sei hamri'ik to'o eternidade tomak hanesan sasin katak
kriatura hotu ne'ebé Nia kria nia haksolok kesi metin ho Maromak nia
lei nia moris. Ho konflitu boot nia faktu hotu iha sira-nia oin,

universu tomak, sira lial no sira revoltozu, hamutuk ho hanoin ida
deklara: “O-nia dalan sira loos no lia loos, O Santu sira-nia Liurai”

Iha universu nia oin hatudu ona ho moos sakrifisiu boot ne'ebé
Aman no Oan halo ba ema. Oras to'o ona ne'ebé Kristu hola Ninia
fatin loos no hetan gloria aas liu ukun-na'in no kbiit sira no naran
hotu ne'ebé ema bolu. Tanba haksolok ne'ebé tau iha Ninia oin—atu
Nia bele lori oan barak ba gloria—mak Nia hatan krs no despreza
moe. No maski terus no moe ne'e boot tebes to'o la bele hanoin,
maibé haksolok no gloria boot liu tan. Nia hateke ba ema hetan sosa
fali sira, ne'ebé hetan hafoun iha Ninia imajen rasik, fuan hotu lori
divinu nia marka perfeitu, oin hotu hatudu sira-nia Liurai nia oin. Nia
haree iha sira Ninia klamar nia terus nia rezultadu, no Nia kontente.
Depois, ho lian ida ne'ebé to'o ema loos no ema aat sira-nia lubun
ne'ebé halibur hamutuk, Nia deklara: “Haree ida ne'ebé Ha'u-nia raan
sosa! Ba sira ne'e Ha'u terus, ba sira ne'e Ha'u mate, atu sira bele hela
iha Ha'u-nia oin durante tempu rohan-laek” No hahi nia knanuk sa'e
husi sira ne'ebé hatais ropa mutin naruk haleu kadunan: “Merese mak
Bibi-Oan ne'ebé hetan oho atu simu kbiit, no riku-soin, no matenek,
no forsa, no onra, no gloria, no bensaun.” Apokalipse 5:12.

Maski Satanas hetan obriga atu rekofiese Maromak nia justisa no
atu hakruk ba Kristu nia ukun aas liu, ninia karakter la muda. Revolta
nia espiritu, hanesan mota boot ida, sai fali makaas. Nakonu ho hirus
bulak, nia deside atu la husik konflitu boot. Tempu to'o ona ba funu
ikus ida ne'ebé laran-lakon hasoru lalehan nia Liurai. Nia halai tama
ba ninia ema sira-nia klaran, no koko atu f6 ninia hirus rasik ba sira
no hamosu sira atu funu kedas. Maibé husi ema millaun barak tebes
hotu ne'ebé nia book ba revolta, agora la iha ida atu rekofiese ninia
ukun. Ninia kbiit to'o ona ninia rohan. Ema aat sira nakonu ho odi
hanesan ba Maromak ne'ebé book Satanas; maibé sira haree katak
sira-nia kazu la iha esperansa, katak sira la bele manan Jeova. Sira-nia

hirus moris hasoru Satanas no sira ne'ebé sai ona ninia ajente iha
lohi, no ho demoniu sira-nia hirus sira fila hasoru sira.

Na'i dehan: “Tanba 6 tau 6-nia fuan hanesan Maromak nia fuan;
haree, tan ne'e Ha'u sei lori ema husi rai seluk mai hasoru 6, nasaun
sira-nia ema aat liu: no sira sei hasai sira-nia surik hasoru 6-nia
matenek nia bonita, no sira sei hafoer 6-nia nabilan. Sira sei hatun 6
ba kuak” “Ha'u sei halakon 6, O kerubim ne'ebé hamahon, husi ahi nia
fatuk sira-nia klaran. . . . Ha'u sei soe 6 ba rai, Ha'u sei tau 6 iha liurai
sira-nia oin, atu sira bele haree 6. ... Ha'u sei halo 6 sai ahi-kdesan
iha rai leten iha sira hotu ne'ebé haree 6 nia oin. . . . O sei sai ta'uk nia
buat, no 6 sei la iha tan, nunka.” Ezekiel 28:6-8, 16-19.

“Funu-na'in nia funu hotu iha lian nakdoko no ropa ne'ebé bokon
ho raan; maibé ida ne'e sei mai ho sunu no ahi nia ai-maran.” “Na'i nia
hirus iha nasaun hotu nia leten, no Ninia hirus boot iha sira-nia tropa
hotu nia leten: Nia halakon sira tomak, Nia entrega sira atu hetan
oho” “Nia sei halo udan ahi-klaak, ahi no enxofre no anin-boot aat
tebes monu ba ema aat sira: ida ne'e mak sira-nia kopu nia parte’”
Isaias 9:5; 34:2; Salmu 11:6. Ahi tun mai husi Maromak husi lalehan. Rai
nakfera. Kilat sira ne'ebé subar iha ninia klean hetan hasai mai. Ahi-
lakan ne'ebé han buat hotu sai husi kuak klean hotu ne'ebé loke.
Fatuk sira rasik sunu. Loron to'o ona ne'ebé sei sunu hanesan forno.
Buat hotu nia elementu sira nabeen ho manas makaas, rai mos, no
servisu sira iha nia laran sunu tiha. Malakias 4:1; 2 Pedro 3:10. Rai nia
leten hanesan buat ida ne'ebé nabeen tomak—ahi nia lagoa boot ida
ne'ebé ferve hela. Ne'e mak julgamentu no ema la-hamta'uk-
Maromak sira-nia lakon nia tempu—“Na'i nia vingansa nia loron, no
selu nia tinan ba Zion nia kazu.” Isaias 34:8.

Ema aat sira simu sira-nia selu iha rai. Provérbiu 11:31. Sira “sei sai
hanesan du'ut-maran: no loron ne'ebé mai sei sunu sira, NAI Forsa
Na'in dehan” Malakias 4:1. Balu hetan halakon hanesan iha momentu
ida de'it, enkuantu sira seluk terus loron barak. Hotu-hotu hetan

kastigu “tuir sira-nia hahalok” Tanba ema loos sira-nia sala sira hetan
muda ona ba Satanas, nia hetan obriga atu terus la'és de'it ba ninia
revolta rasik, maibé mos ba sala hotu ne'ebé nia halo Maromak nia
povu halo. Ninia kastigu sei boot liu tebes duké sira ne'ebé nia lohi
nia kastigu. Hafoin sira hotu ne'ebé monu tanba ninia lohi sira mate
tiha ona, nia sei kontinua moris no terus. Iha ahi ne'ebé hamoos, ema
aat sira ikus mai hetan halakon, abut no sanak—Satanas mak abut,
ninia ema tuir sira mak sanak. Lei nia kastigu tomak hetan selu ona;
justisa nia ezijénsia sira hetan kumpri ona; no lalehan no rai, hodi
haree, deklara Jeova nia justisa.

Satanas nia servisu estragu nian hotu ba nafatin. Durante tinan
rihun neen nia halo tuir ninia hakarak, hodi halo rai nakonu ho terus
no hamosu triste iha universu tomak. Kriasaun tomak halerik no
terus hamutuk ho moras. Agora Maromak nia kriatura sira hetan livre
ba nafatin husi ninia prezensa no tentasaun sira. “Rai tomak deskansa
ona, no hakmatek: sira [ema loos sira] haht kanta”” Isaias 14:7. No
hakilar hahi no manan nian ida sa'e husi universu lial tomak. “Ema
lubun boot ida nia lian,” “hanesan bee barak nia lian, no hanesan rai-
tarutu makaas nia lian,” rona, hodi dehan: “Aleluia: tanba Na'i
Maromak Kbiit-na'in Liu ukun ona” Apokalipse 19:6.

Enkuantu rai hetan falun ho destruisaun nia ahi, ema loos sira hela
seguru iha Sidade Santu. Ba sira ne'ebé iha parte iha moris-hi‘as
dahuluk, mate segundu la iha kbiit. Enkuantu Maromak ba ema aat
sira mak ahi ne'ebé han, ba Ninia povu Nia mak loro-matan no mos
bese. Apokalipse 20:6; Salmu 84:11.

“Ha'u haree lalehan foun no rai foun: tanba lalehan dahuluk no rai
dahuluk liu tiha ona” Apokalipse 21:1. Ahi ne'ebé han ema aat sira
hamoos rai. Fo-lia-aat nia marka hotu hetan hamoos. Infernu ne'ebé
sunu ba nafatin sei la hatudu nafatin ba ema hetan sosa fali sira sala
nia rezultadu aat.

Hanoin-fali ida de'it mak hela: Ita-nia Redentor sei lori nafatin
Ninia krusifikasaun nia marka sira. Tha Ninia ulun ne'ebé kanek, iha
Ninia kabun-ilas, Ninia liman no ain, mak marka sira de'it husi servisu
krué ne'ebé sala halo. Profeta, hodi haree Kristu iha Ninia gloria,
dehan: “Nia iha naroman nabilan sira ne'ebé sai husi Ninia kabun-ilas:
no iha ne'eba mak Ninia kbiit nia fatin subar” Habakuke 3:4. Kabun-
ilas ne'ebé hetan tuda ne'e, husi ne'ebé raan mean nia mota suli,
ne'ebé halo ema dame fali ho Maromak—iha ne'eba mak Salvador nia
gloria, iha ne'eba “Ninia kbiit nia fatin subar” “Kbiit-na'in atu salva,’
liuhusi redensaun nia sakrifisiu, tan ne'e Nia forte atu halo justisa ba
sira ne'ebé despreza Maromak nia laran-luak. No Ninia hakruk an nia
sinal sira mak Ninia onra aas liu; durante tempu rohan-laek Kalvariu
nia kanek sira sei hatudu Ninia hahi no deklara Ninia kbiit.

“O bibi-lubun nia Torre, Zion nia oan-feto nia fatin metin, ba O
mak ida ne'e sei mai, ukun dahuluk duni” Mikeias 4:8. Tempu to'o ona
ne'ebé ema santu sira hateke ho hakarak boot dezde surik ahi-lakan
taka Eden ba ema-kain dahuluk, tempu ba “rikusoin ne'ebé hetan
sosa nia redensaun.” Efezu 1:14. Rai ne'ebé iha hahti Maromak f6 ba
ema hanesan ninia reinu, ne'ebé ema entrega ba Satanas nia liman,
no ne'ebé inimigu kbiit-na'in ne'e kaer kleur tebes, agora hetan lori
fali liuhusi redensaun nia planu boot. Buat hotu ne'ebé lakon tanba
sala hetan hadi'a fali ona. “Na'i dehan nune'e . . . ne'ebé forma rai no
halo nia; Nia harii metin nia, Nia la kria nia mamuk de'it, Nia forma
nia atu ema hela”” Isaias 45:18. Maromak nia objetivu dahuluk iha rai
nia kriasaun kumpri bainhira rai sai ema hetan sosa fali sira-nia hela-
fatin rohan-laek. “Ema loos sira sei simu rai hanesan rikusoin, no hela
iha nia laran ba nafatin.” Salmu 37:29.

Ta'uk atu halo rikusoin ne'ebé sei mai hanesan buat material liu,
lori ema barak atu halo sai espiritual de'it lia loos sira rasik ne'ebé lori
ita atu hateke ba rai ne'e hanesan ita-nia uma. Kristu f6 serteza ba
Ninia dixipulu sira katak Nia ba atu prepara hela-fatin sira ba sira iha

Aman nia uma. Sira ne'ebé simu Maromak nia liafuan nia hanorin sei
la sai ema ne'ebé la hatene buat ida kona-ba lalehan nia hela-fatin.
Maibé, “matan la haree, no tilun la rona, no la tama ba ema nia fuan,
buat sira ne'ebé Maromak prepara ona ba sira ne'ebé hadomi Nia” 1
Korinto 2:9. Ema nia lian la to'o atu deskreve ema loos sira-nia selu.
Sira ne'ebé haree de'it mak sei hatene. Hanoin ida ne'ebé iha limite la
bele komprende Maromak nia Paraizu nia gloria.

Tha Biblia, ema salvu sira-nia rikusoin hetan naran “rai ida” Ebreu
11:14-16. Iha ne'eba lalehan nia Bibi-Atan lori Ninia bibi-lubun ba bee
moris nia matan sira. Ai-moris f6 ninia fuan fulan-fulan, no ai nia
tahan sira mak ba nasaun sira-nia servisu. Iha ne'eba iha mota sira
ne'ebé suli nafatin, moos hanesan kristal, no iha sira-nia sorin ai-hun
sira ne'ebé nakdoko tau sira-nia lalatak iha dalan sira ne'ebé prepara
ona ba Na'i nia ema hetan sosa fali sira. ITha ne'eba rai-tetuk luan sira
sa'e sai foho furak sira, no Maromak nia foho sira foti sira-nia tutun
aas. Tha rai-tetuk hakmatek sira ne'e, iha bee moris nia mota sira-nia
sorin, Maromak nia povu, ne'ebé kleur tebes sai peregrinu no ema
la'o-rai, sei hetan uma ida.

“Ha'u-nia povu sei hela iha hela-fatin ne'ebé iha dame, no iha uma
ne'ebé seguru, no iha deskansa-fatin ne'ebé hakmatek” “Ema sei la
rona tan hahalok-aat iha 6-nia rai, estragu no destruisaun iha 6-nia
rohan sira-nia laran; maibé 6 sei bolu 6-nia didin sira Salvasaun, no
0-nia odamatan sira Hahi” “Sira sei harii uma sira, no hela iha laran;
no sira sei kuda to'os uvas nian, no han sira-nia fuan. Sira sei la harii,
no ema seluk hela; sira sei la kuda, no ema seluk han: . . . Ha'u-nia
ema hili sira sei goza kleur sira-nia liman nia servisu.” Isaias 32:18;
60:18; 65:21, 22.

Iha ne'eba, “rai-fuik no fatin mamuk sei haksolok ba sira; no rai-
maran sei haksolok, no moris funan hanesan rosa.” “Iha ai-tarak nia
fatin sei moris ai-pinhu, no iha ai-tarak-ki‘ik nia fatin sei moris ai-
murta” “Asu-fuik moés sei hela hamutuk ho bibi-oan, no leopardu sei

toba hamutuk ho bibi-malae-oan; . . . no labarik ki'ik ida sei lori sira.
“Sira sei la halo aat no sei la halakon iha Ha'u-nia foho santu tomak;’
Na'i dehan. Isaias 35:1; 55:13; 11:6, 9.

Moras la bele iha lalehan nia anin laran. Sei la iha tan tanis-been,
la iha tan ema lori mate-isin ba rate, la iha tan sinal luto nian. “Sei la
iha tan mate, no mos triste, no tanis: . . . tanba buat uluk sira liu tiha
ona” “Ema ne'ebé hela iha ne'eba sei la dehan: Ha'u moras: povu
ne'ebé hela iha nia laran sei hetan perdua ba sira-nia hahalok aat”
Apokalipse 21:4; Isaias 33:24.

Tha ne'eba iha Jerusalém Foun, rai foun ne'ebé hetan gloria nia
kapital, “korona gloria nian ida iha Na'i nia liman, no liurai nia kroa
ida iha 6-nia Maromak nia liman.” “Ninia naroman hanesan fatuk
folin-boot liu, hanesan fatuk jaspe, moos hanesan kristal” “Nasaun
sira husi sira ne'ebé hetan salvasaun sei la'o iha ninia naroman: no rai
nia liurai sira lori sira-nia gloria no onra ba nia laran” Na'i dehan:
“Ha'u sei haksolok iha Jerusalém, no haksolok iha Ha'u-nia povu”
“Maromak nia tabernakulu iha ema sira-nia leet, no Nia sei hela
hamutuk ho sira, no sira sei sai Ninia povu, no Maromak rasik sei
hamutuk ho sira, no sai sira-nia Maromak.” Isaias 62:3; Apokalipse
21:11, 24; Isaias 65:19; Apokalipse 21:3.

Iha Maromak nia Sidade “sei la iha kalan” Ema ida sei la presiza ka
hakarak deskansa. Sei la iha kole iha halo Maromak nia hakarak no f6
hahi ba Ninia naran. Ita sei sente nafatin dadeer nia frésku no sei
dook nafatin husi ninia rohan. “No sira la presiza lampada, no mos
loro-matan nia naroman; tanba Na'i Maromak f6 naroman ba sira”
Apokalipse 22:5. Loro-matan nia naroman sei hetan troka ho nabilan
ida ne'ebé la halo matan moras, maibé ne'ebé liu tebes, to'o la bele
sukat, ita-nia loro-kraik nia nabilan. Maromak no Bibi-Oan nia gloria
halo Sidade Santu nakonu ho naroman ne'ebé la lakon. Ema hetan
sosa fali sira la'o iha loron rohan-laek nia gloria, ne'ebé la presiza
loro-matan.

“Ha'u la haree templu ida iha nia laran: tanba Na'i Maromak Kbiit-
na'in Liu no Bibi-Oan mak ninia templu” Apokalipse 21:22. Maromak
nia povu hetan privilejiu atu iha komunaun loke ho Aman no Oan.
“Agora ita haree liuhusi vidru ida, ho nakukun” 1 Korinto 13:12. Ita
haree Maromak nia imajen ne'ebé hatudu, hanesan iha espellu ida,
iha natureza nia servisu sira no iha Ninia hahalok ba ema; maibé iha
tempu ne'eba ita sei haree Nia oin ba oin, la iha kortina ida ne'ebé
halo nakukun iha leet. Ita sei hamri'ik iha Ninia oin no haree Ninia oin
nia gloria.

Iha ne'eba ema hetan sosa fali sira sei hatene, hanesan sira moés
hetan konese. Domin no simpatia sira ne'ebé Maromak rasik kuda iha
klamar, sei hetan iha ne'ebd sira-nia uzu loos liu no doce liu.
Komufiaun moos ho kriatura santu sira, moris hamutuk ho armonia
ho anju ne'ebé hetan bensaun sira no ho ema fiél husi tempu hotu
ne'ebé fase ona sira-nia ropa naruk no halo sira mutin iha Bibi-Oan
nia raan, kesi santu sira ne'ebé kesi hamutuk “familia tomak iha
lalehan no iha rai” (Efezu 3:15)—buat sira ne'e ajuda halo ema hetan
sosa fali sira-nia haksolok.

Iha ne'eba, hanoin ne'ebé la mate sei hanoin klean ho haksolok
ne'ebé la lakon kona-ba kriasaun nia kbiit nia buat hakfodak sira,
domin ne'ebé sosa fali nia misteriu sira. Sei la iha inimigu krué no
lohi-na'in ida atu tenta ema atu haluha Maromak. Kbiit hotu sei hetan
hamoris, kapasidade hotu sei sai boot. Aprende koniesimentu sei la
halo hanoin kole ka hotu forsa. Tha ne'eba servisu boot liu sira bele
la'o ba oin, hakarak aas liu sira bele to'o, ambisaun aas liu sira bele
kumpri; no nafatin sei mosu aas foun sira atu sa'e, buat hakfodak foun
sira atu admira, lia loos foun sira atu komprende, objetu foun sira atu
book hanoin, klamar no isin nia kbiit sira.

Universu nia rikusoin hotu sei loke ba Maromak nia ema hetan
sosa fali sira atu estuda. La hetan kesi tan husi mate, sira semo ho
semo ne'ebé la kole ba mundu sira ne'ebé dook—mundu sira ne'ebé

nakdedar ho triste bainhira haree ema nia terus, no tarutu ho
haksolok nia knanuk sira bainhira rona notisia kona-ba klamar ida
ne'ebé hetan sosa fali. Ho haksolok ne'ebé la bele ko'alia, rai nia oan
sira tama ba kriatura sira ne'ebé la monu nia haksolok no matenek.
Sira fahe kofiesimentu no komprensaun nia rikusoin ne'ebé sira hetan
liuhusi tempu ba tempu iha hanoin klean kona-ba Maromak nia liman
nia servisu. Ho matan ne'ebé la nakukun sira hateke ba kriasaun nia
gloria—loro-matan, fitun no sistema sira, hotu-hotu tuir sira-nia
orden ne'ebé determina ona, haleu Maromak nia kadunan. Iha buat
hotu, husi ki'ik liu to'o boot liu, Kriador nia naran hakerek, no iha
buat hotu Ninia kbiit nia rikusoin hatudu.

No eternidade nia tinan sira, bainhira sira la'o, sei lori revelasaun
riku liu no gléria liu tan kona-ba Maromak no Kristu. Hanesan
konesimentu aumenta nafatin, nune'e moés domin, hamta'uk no
haksolok sei aumenta. Ema aprende barak liu kona-ba Maromak,
sira-nia admirasaun ba Ninia karakter sei sai boot liu. Bainhira Jesus
loke iha sira-nia oin redensaun nia rikusoin no buat boot hakfodak
sira ne'ebé Nia halo iha konflitu boot hasoru Satanas, ema hetan sosa
fali sira-nia fuan nakdedar ho devosaun makaas liu, no ho haksolok
boot liu sira toka arpa osan-mean sira; no lian rihun sanulu dala rihun
sanulu no rihun ba rihun hamutuk atu halo hahi nia koru boot sai
makaas liu tan.

“No kriatura hotu ne'ebé iha lalehan, no iha rai, no iha rai okos, no
sira ne'ebé iha tasi, no buat hotu iha sira-nia laran, ha'u rona sira
dehan: Bensaun, no onra, no gloria, no kbiit, ba Ida ne'ebé tuur iha
kadunan leten, no ba Bibi-Oan ba nafatin no nafatin.” Apokalipse 5:13.

Konflitu boot remata ona. Sala no ema sala-na'in sira la iha tan.
Universu tomak moos. Armonia no haksolok nia fuan-tuku ida tuku
liuhusi kriasaun boot tomak. Husi Ida ne'ebé kria buat hotu, moris no
naroman no haksolok suli, liuhusi espasu ne'ebé la iha rohan nia fatin

hotu. Husi atomu ki'ik liu to'o mundu boot liu, buat hotu, sira ne'ebé
moris no sira ne'ebé la moris, iha sira-nia bonita ne'ebé la iha lalatak
no haksolok perfeitu, deklara katak Maromak mak domin.

